
“YOSHLAR DAFTARI”NING YURITISH TIZIMINI 
TAKOMILLASHTIRISH YOʻNALISHLARI

Turaeva Laylo Toshpulotovna
Oʻzbekiston Respublikasi Bank moliya akademiyasi magistranti

Annotatsiya: Mazkur maqolada Yoshlar daftarini shakllantirish amaliyoti, mazkur tizim orqali yoshlar bandligini ta’minlash 
yoʻnalishlari tahlil qilingan. Yoshlar daftariga yosh aholini kiritish holati, ularga davlat tomonidan koʻrsatilayotgan yordam 
turlari koʻrsatilgan. Yoshlar daftari tizimi orqali yoshlarning bandligini ta’minlash amaliyotini takomillashtirish boʻyicha taklif 
va xulosalar keltirilgan.

Kalit soʻzlar: yoshlar daftari,  yosh aholi toifasi,  yoshlar balansi, yoshlar etakchisi, mahalla ettiligi.
Abstract: This article analyzes the practice of forming the Youth Register, the directions of providing youth employment 
through this system. The state of inclusion of youth in the youth register, the types of assistance provided to them by 
the state are indicated. Proposals and conclusions on improving the practice of providing youth employment through the 
youth registration system are presented.

Key words: youth notebook, youth category of the population, youth balance, youth leader, mahalla’s seventh group.
Аннотация: В данной статье анализируется практика формирования Реестра молодежи, направления обеспе-
чения занятости молодежи через эту систему. Указано состояние включения молодежи в молодежный реестр, 
виды помощи, оказываемой им государством. Представлены предложения и выводы по совершенствованию 
практики обеспечения занятости молодежи через систему регистрации молодежи.

Ключевые слова: молодежная тетрадь, молодежная категория населения, молодежный баланс, молодежный 
лидер, махаллинская семьерка.

K I R I S H
Respublikamizda yoshlar jami aholining 60 foizini tashkil etib, 2024-yil ma’lumotlari boʻyicha 28,9 yoshni 

tashkil etgan [1]. Shu bilan birga, qonunchilikka muvofiq, 14-30 yoshdagi fuqarolar jami aholining 23 foizini 
tashkil etmoqda.

Mamlakatimizda yoshlarning istaklari, iqtidor va salohiyatini roʻyobga chiqarish, xorijiy tillarni oʻrganishini 
ragʻbatlantirish, yoshlarni tadbirkorlikka jalb etish orqali daromadli mehnat bilan band qilish, kasbiy malakasini 
oshirish orqali bandligini ta’minlashga alohida e’tibor qaratilmoqda.

M A V Z U G A  O I D  A D A B I Y O T L A R  S H A R H I
Koʻplab xorijlik olimlar yoshlar bandligini ta’minlashga ijobiy ta’sir koʻrsatuvchi omillarni oʻrganishgan 

va tahlil qilishgan. Xorijlik olimlardan Jochen Kluve, Susana Puerto, David Robalino, Jose Manuel Romero,  
Friederike Rother, Jonathan Stöterau [2] va boshqa olimlar oʻrta va past daromadli mamlakatlarda yoshlar 
band ligini ta’minlashda malaka oshirish va tadbirkorlik dasturlari yuqoriroq ta’sir koʻrsatishini aniqlashgan.

Yoshlar dunyodagi ishsizlarning 40 foizini tashkil qilishi hamda bu salbiy farovonlik, ijtimoiy, sogʻliq va iqti-
sodiy xarajatlar bilan bogʻliqligi Emily J. Oliver, Nasima Akhter, Clare L. Bambra, Carole Torgerson, Chris Bridle, 
and Helen J. Stain tomonidan oʻrganilgan [3]. Yoshlar daftari tizimi orqali yoshlar bandligini ta’minlash masalasi 
mahalliy olimlar tomonidan koʻp tahlil qilinmagan. 

T A D Q I Q O T  M E T O D O L O G I YA S I
Maqolada taqqoslash, umumlashtirish, istiqbolli prognozlashtirish, sabab-oqibat aloqadorligi kabi usul-

lardan foydalanilgan.

T A H L I L  V A  N A T I J A L A R
Yoshlar daftari tizimi – yoshlarni ijtimoiy, iqtisodiy, huquqiy, psixologik qoʻllab-quvvatlashga, bilim va kasb 

oʻrganishga ehtiyoji va ishtiyoqi boʻlgan, ishsiz yoshlarning muammolarini aniqlash, bartaraf etish va nazoratini 
olib borish boʻyicha ma’lumotlar bazasi hisoblanadi.

Oʻzbekiston Respublikasi Prezidentining 2022-yil 19-yanvardagi “Mahallalarda yoshlar bilan ishlash tizimini 
tubdan takomillashtirish chora-tadbirlari toʻgʻrisida”gi PQ-92-son qaroriga asosan, har bir mahallada yoshlar 
etakchisi lavozimi joriy etildi. Unga koʻra, yoshlar etakchilariga quyidagi vazifalar yuklatilgan:

“Yoshlar balansi”ni shakllantirish, yoshlar toʻgʻrisidagi zarur ma’lumotlarni “Yoshlar daftari” va “Yoshlar 
portali” elektron platformalariga kiritib borish, ular bilan samarali ish tashkil qilish;

mahallalarda yoshlarning boʻsh vaqtini mazmunli tashkil etish, ularning iste’dodi va tashabbuslarini ragʻbat-
lantirish hamda hayotda oʻz oʻrnini topishlariga koʻmaklashish;

muvaffaqiyatga erishgan tadbirkorlar bilan uchrashuvlar tashkil etish.
Yoshlar etakchilari boshqa mutasaddi idoralar bilan birgalikda “yoshlar daftari”ni shakllantirish uchun 

tegishli axborot tizimiga ma’lumotlarni kiritadi.
Tahlillarga koʻra, 2024 yilda 8,3 mln nafar yoshlar bilan individual ishlash yoʻlga qoʻyilgan (123 ming – 

“ogʻir”, 3,1 mln – “oʻrta”, 5,2 mln – “yaxshi” toifa).

1-jadval. Tegishli mezonlar mos keluvchi “Yoshlar daftari” elektron platformasiga (Daftarga) kiritilgan yoshlar soni.
Yillar 2021-yil 2022-yil 2023-yil 2024-yil (1-iyun)

“Yoshlar daftari” elektron platformasiga 
kiritilgan yoshlar soni, nafar 517 ming 246 ming 297 ming 132,9 ming

Daftarga kiritilgan yoshlar ehtiyojlarini 
shakllantirish uchun ajratilgan 
mablagʻlar

404,8 mlrd soʻm 709,5 mlrd soʻm 646,7 mlrd soʻm 146,3 mlrd soʻm

Yoshlar daftariga kiritilgan yoshlarga koʻmak koʻrsatish tizimi takomillashib borgani sayin 2021–2023-yil-
larda ularning qamrovi soni va moliyalashtirish miqdori oshib borgan. Muayn yordam turlari kesimida tahlil 
qilinadigan boʻlsa, talabalarning toʻlov-kontraktlari uchun eng katta xarajat 64,8 mlrd soʻm toʻlanganligini, shu-
ningdek, yoshlar etakchilari tomonidan 12,7 mlrd soʻm subsidiyalar uchun ajratilganligini koʻrish mumkin.

2-jadval. Yoshlar daftariga kiritilgan fuqarolarga davlat tomonidan koʻrsatilgan koʻmak turlari.

Т/р Koʻrsatiladigan koʻmak turlari
Jami

Soni Summasi
Barcha yordam turlari boʻyicha 74 547 129 992

1 Mehnat qurollari uchun 4 808 12 660
2 Toʻlov-kontrakt uchun 23 038 64 800
3 Kelajak kasblari 2 786 9 879
4 Tibbiy xizmat koʻrsatish uchun 5 239 7 774
5 Safarbarlik chaqiruvi rezervi 1 483 8 333
6 Haydovchilik guvohnomasi uchun 812 1 069
7 NTMda kasb-hunar va tadbirkorlikka oʻqitish 596 597
8 ilm-fan, sport, san’at va madaniyat yoʻnalishlarida oʻqish xarajatlarini qoplash 2 074 2 024
9 olimpiada, tanlov va musobaqalarning mahalliy bosqichlarida qatnashish xarajatlari 95 1 284

10 Turarjoy ijarasi uchun 208 662
11 Psixologik xizmat uchun 938 18
12 Ijara xarajati uchun 63 47
13 Urugʻlik va koʻchatlar uchun subsidiya 195 359
14 Maktab formasi va oʻquv qurollari 72 146
15 Fuqarolik pasporti badalini qoplash 548 133
16 turizm ob’ektlariga sayohatlari uchun mehmonxona va yoʻl xarajatlari 631 212
17 Yoshlar festivallari, forumlar, tanlovlar va boshqa madaniy-ma’rifiy tadbirlarni moliyalashtirish 0 19 996
18 Doimiy ish oʻrinlariga 3 659 -
19 Tashqi mehnat migrasiyasiga 22 -
20 Er ajratilganlar 14 594 -
21 Kredit ajratilganlar 2 969 -
22 Uy-joy qurish uchun garovsiz kredit ajratishga kafillik berish 14 -
23 YaTT 696 -
24 Boshqa yordam turlari 9 007 -

Shu bilan birga, Yoshlar daftarini shakllantirish amaliyotini tahlil qilish natijasida quyidagi muammolar mavjudligi 
aniqlandi:

1. Yoshlar daftariga kiritish uchun me’zonlarga mos keladigan yoshlarni aniqlashda ma’lumotlarni shakllan-
tirish har yili yanvar-fevral oylarida qogʻoz anketalarda yalpi xatlovdan oʻtkazish orqali amalga oshiriladi.

2. Soʻrovnoma orqali aniqlanadigan ma’lumotlar va daftarga kiritiladigan kontingentni shakllantirish jara-
yonlari oʻzaro bogʻlanmagan.

3. “Mahalla ettiligi” qaroriga koʻra daftarga kiritilgan fuqarolarga, shuningdek, tegishli yordam koʻrsatilgan-
ligi toʻgʻrisida ularning telefon raqamlariga sms-kod yuborish orqali tasdiqlanadi. Bunda, suiiste’molchilikning 
oldini olish maqsadida yordam manzilli ravishda aynan ehtiyojmand fuqaroga koʻrsatilganligini yoshlar etak-
chisining plansheti orqali biometrik identifikasiya qilish tizimi joriy etilmagan.

4. Yoshlarga yordam turlarini koʻrsatishdan oldin ularning qoʻshimcha daromad manbalarini, xususan, 
egaligida qoʻshimcha koʻchmas mulklari yoki avtotransport vositalari mavjudligi, dividend yoki ijara tushumidan 
daromad olayotganligini “masofadan turib” oʻrganish oʻtkazilmaydi.

5. 14 yoshga toʻlgan fuqarolar toʻgʻrisidagi ma’lumotlar yoshlar balansiga kiritish uchun avtomat ravishda 
mahalla yoshlar etakchisiga kelib tushmaydi.

6. Daftarga kiritilgan yoshlar uchun talab etiladigan pul mablagʻlari prognozi soʻrovnomalardan kelib chiqib, 
yil boshida shakllantirilmaydi.

7. Daftar uchun moliyaviy resurslarning etishmasligi va daftarga kiritilgan yoshlar muammolarini bartaraf 
etish koʻrsatkichi yoshlar etakchilari va sektor rahbarlarining KPI samaradorlik koʻrsatkichida inobatga olinishi 
sabab, ular daftarga qamroq yoshlarni kiritishdan manfaatdor boʻlib, haqiqiy muhtoj yoshlarga yordam koʻrsat-
maslik xavfi bor.

8. Yoshlar oʻz xohishiga koʻra daftardan chiqish uchun ariza berishi talab etiladi. Masofadan turib daftardan 
oʻz xohishi boʻyicha chiqish va yordam soʻrab yoʻllagan murojaatini bekor qilish interaktiv xizmati mavjud emas.

X U L O S A  V A  T A K L I F L A R
Mahallalardagi yoshlar etakchilari vazirlik va idoralar bilan ma’lumotlarni avtomat ravishda integrasiya 

orqali almashish yoʻlga qoʻyilishi lozim.
Oʻzbekiston Respublikasi Prezidentining 2023 yil 21 dekabrdagi 
PF-209-son Farmoniga asosan, daftarga kiritish va yordam koʻrsatish toʻgʻrisidagi qaror “mahalla ettiligi” 

tomonidan qabul qilinishini inobatga olib, qarorlarni Vasiylik kengashi tomonidan tasdiqlash amaliyotini bekor 
qilish, “mahalla ettiligi” tomonidan qarorni elektron shaklda tasdiqlash va nazorat uchun Vasiylik kengashiga 
yuborish tizimi yoʻlga qoʻyilishi lozim.

Ma’lumot almashishni engillashtirish maqsadida “Yoshlar daftari” va “Yoshlar balansi” platformasida mahal-
lalar identifikasiya kodini Raqamlashtirish vazirligi tomonidan shakllantirilgan “Elektron hukumatning ma’lumot-
nomalar va klassifikatorlar registri”dagi “Mahalla yagona klassifikatori”ga moslashtirish lozim.

Yuqoridagilarni takliflarni inobatga olgan holda “yoshlar daftari” tizimini takomillashtirish yoshlar bilan man-
zilli ishlash natijadorligini oshirishda ajratilayotgan davlat resurslarining samaradorligini ta’minlashda ijobiy 
ta’sir koʻrsatadi.

joʻnatishingizni soʻraymiz. Shu asosda har oygi jurnal yangi sonini manzilingizga joʻnatamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
El.Pochta: sq143235@gmail.com

Bot: @iqtisodiyot_77
Tel.: 93 718 40 07

